
Dolwadda Hoose ee Degmada Garoowe, iyada oo ka faa’iidaysanaysa wejiga labaad ee
taageerada mashruuca uu maalgeliyo Bangiga Adduunka ee adkaysiga'! magaalooyinka
Soomaaliyeed, waxa ay qorsheysay in la hirgeliyo dhuumo biyaha roobabka (daadadka) ka saara
magaalada. Waxaa la diyaariyay dhammaan daraasadihii iyo naqshadi ku habboonayd ee
magaalada biyaha roobka looga saari lahaa. Wejiga koowaad iyo biyo-saarka, waxaa la
qorsheeyay in la hirgeliyo dhismaha dhuumaha biyaha qaada oo cabbirkeedu dhan yahay 1.8
kilomitir oo la dhexmarin doono xaafadaha Hanti-wadaag iyo Hodan.

Iyada oo la tixraacayo shuruucda Dowladda Puntland, kuwa heer qaran iyo halbeegyada la xiriira
deegaanka iyo bulshada ee Bangiga Adduunka, gaar ahaan halbeega shanaad (5%%) ee ku aaddan
dhul kala noqoshada, xadididda isticmaalka dhulka, iyo barakaca aan khasabka ahayn, waxaa
dib-u-eegis lagu sameeyay qorshaha dib-u-dejinta kaas oo geexaya hawlaha ay dowladdu ka
qaban doonto saameynta taban ee uu mashruucu ku yeelanayo dadka iyo hantidooda.

Waxaa qiimeyn balaadhan lagu sameeyey saameynta taban ee hirgelinta dhuumaha biyo-saarku
ku yeelan karo hantida bulshada, waxaana la ogaaday in guud ahaan mashruucu uu saameynayo
saddex (3) guri iyo 21 goobood oo ganacsi (dukaamo).

Dowladda Hoose ee Garoowe ayaa bixinaysa magdhawga hantidan ka hor inta aysan bilaaban
hawlaha la xiriira dhismaha dhuumaha biyo-saarka.

Dhigaatiyada internetka iyo tuubooyinka biyaha ee dhexyaal goobta la dhigay dhuumaha biyo
saarka si feejigan baa loo maareyn doonaa. Dhigaatiyada internetka iyo tuubooyinka waa la
ilaalin doonaa, halka tiirarka korontada meelaha ku habboon loo wareejin doono. Qiimeyntii la
sameeyey waxaa lagu ogaaday in aysan jirin wax barakac ah ama burburin dakhli ee qoysaska
mashruucu saameynta ku yeeshay.

! Sidii ay ugu adkaysan lahaayeen colaadaha ivo masiibooyinka dabiiciga ah.

Qorshaha-dib-u-dejintu waxa uu qeexayaa yoolasha iyo wagqtiga fulinta mashruuca, shuruudaha
ka mid noqoshada dadka mashruucu saameeyey, shuruucda iyo hay’adaha dawliga ah ee ku lug
leh, habka loo maray giimeynta hantida dadka mashruucu saameeyey, cadadka magdhawga, ka
qaybgalka iyo la tashiga bulshada, iyo habka xallinta tabashooyinka la xiriira qorshaha. Dadka
loo agoonsaday in mashruucu saameyn taban ku yeeshay waa dadka hantidooda la qiimeeyey
wixii ka horeeyay 19-22 Febraayo, 2025.

Ugu dambeyn, Dowladda Hoose ee Degmada Garoowe waxaa mar walba ka go’an dhowridda
iyo horumarinta deegaanka iyo arrimaha bulshada. Gaar ahaan, mashruucan waxa uu bulshada
ku dhaqan Caasimadda u leeyahay muhiimad weyn, waxaana dhowaan bilaaban doona hawlaha
dhismaha ee hirgelinta dhuumaha biyo-saarka.

Mahadsanidiin,

Wada Shagqayn Wacan,

